
konsultohet deklaratén kérkeses pronash siaurisé

POLITIKE

Veliaj i del kundér Ramés, kérkon pezullimin e hartés sé re territoriale: Cdo ndryshim té
konsultohet me popullsiné

Piranjat Pé simi i fundit 1 Tetor 2026, 10:55

Kryebshkiaku i arrestuar i Tiranés, Erion Veliaj i ka dal hapur kryeministrit Rama né lidhje me propozimin pér reformén territoriale. Né njé letrér drejtuar Kuvendit, Veliaj ka kérkuar pezullimin e
shqyrtimit pérfundimtar té projektligjit dhe ka shprehur se ¢do ndryshim duhet konsultuar fillimisht me qytetarét.

Letra drejtuar Kuvendit:

Ka momente né ushtrimin e njé mandati publik kur detyrimi ndaj institucionit, ndaj ligjit dhe ndaj qytetaréve gé té kané besuar votén e tyre pérputhen natyrshém. Por ka edhe momente, kur
respektimi i kétij detyrimi kérkon qé té thuash qarté até qé mendon, edhe kur mendimi yt nuk éshté domosdoshmérisht mé i lehti pér t'u dégjuar nga njerézit me té cilét ke ndaré dhe vazhdon té
ndash té njéjtén pérgjegjési politike.

Kété shkresé e konsideroj njé moment té tillé.

I pérgfigjem kérkesés qé mé éshté pércjellé népérmjer administratés sé Kuvendir, né kuadér té procedurés sé iniciuar nga grupi i deputetéve propozues, si pérfaqésues i njé komuniteti ¢ mé ka
dhéné drejtpérdrejt mandatin pér ta pérfaqésuar dhe pér t’i shérbyer deri né pérfundimin e tij.

Jam pjesé e njé shumice politike qé ka marré pérsipér modernizimin e shtetit shqiptar, reformimin e institucioneve dhe afrimin e vendit me standardet europiane. Pikérisht pér kété arsye besoj se
kemi njé pérgjegjési mé té madhe: reformat tona nuk duhet t'i masim vetém me aftésiné pér t'i miratuar, por me aftésiné pér t'i béré té géndrueshme, institucionalisht funksionale dhe legjitime.

Nuk kam njé kundérshtim parimor ndaj rishikimit té hartés administrativo-territoriale. Ndryshimet demografike, ekonomike dhe sociale mund ta béjné njé rishikim té tillé té nevojshém. Por reforma
administrativo-territoriale nuk éshté vizatimi i njé harte té re. Ajo prek autonominé vendore, pérfagésimin demokrarik, ushtrimin e mandarir té organeve té zgjedhura, kompetencat dhe funksionet
bashkiake, financat vendore, aksesin e qytetaréve né shérbime dhe marrédhénien kushtetuese ndérmjet qytetarit dhe pushtetit gé ai zgjedh mé prané vetes.

Kushtetura e ka vendosur qeverisjen vendore mbi dy themele: decentralizimin e pushtetit dhe autonominé vendore. Kur béhet fjalé pér ndryshimin e territorit, neni 108 pika 2 nuk i jep ligjvénésit
njé diskrecion té pakufizuar. Ndarja duhet té mbéshtetet mbi nevojat dhe interesat e pérbashkéta ekonomiké dhe traditén historike, ndérsa kufijté nuk mund té ndryshohen pa u marré mé paré
mendimi i popullsisé qé banon né to.

Jané kéto premisa qé paraprijné mendimin tim.

Kéto garanci kushtetuese duhet té lexohen edhe né harmoni me Kartén Europiane t€¢ Autonomisé Vendore, e cila pérbén njé standard themelor té mbrojtjes sé vetéqeverisjes vendore. Karta kérkon
qé autoritetet vendore té konsultohen, né kohén dhe ményrén e pérshtarshme, pér ¢éshtjer qé i prekin drejtpérdrejt dhe posagérisht, qé ndryshimet e kufijve territorialé té mos béhen pa konsultimin
paraprak té komuniteteve té prekura. Kjo do té thoté se konsultimi nuk mund té shérbejé pér té legjitimuar ex post njé zgjidhje territoriale t¢ paracaktuar; ai duhet té zhvillohet né njé fazé kur
mendimi i komunitetit dhe i institucioneve vendore mund té ndikojé realisht né pérmbajtjen e reformés.

Projektligji propozon kalimin nga 61 né 46 bashki. Ai parashikon se bashkia, si njési bazé e qeverisjes vendore, pérbéhet nga “qytetet”, se qytetet kané njé status t¢ veganté ligjor dhe se organizimi
e pérfaqésimi i bashkisé do té mbéshteten né pérfaqésimin proporcional té qyteteve pérbérése sipas popullsisé. Pra, nuk kemi vetém njé harté té re, por njé arkitekturé té re instirucionale: bashki,



qytet dhe njési administrative ose fshatra.

Kétu nuk kemi vetém njé model té ri qé mbetet pér t'u plotésuar né € ardhmen, por njé mospérputhje té drejtpérdrejté me ligjin né fugqi pér vetéqeverisjen vendore. Neni 6 i ligjit nr. 139/2015
pércakton se bashkia pérbéhet nga njésité administrative dhe se kéto (€ fundit pérbéhen nga qytetet dhe/ose fshatrat. Neni 1 pika 2 i projektligjit pérmbys kété hierarki: bashkia pérbéhet nga
qytetet, ndérsa qytetet pérbéhen nga njésité administrative dhe/ose fshatrat. Pra, ndérsa ligji né fuqi ndérton strukturén Bashki—Njési Administrative—Qytet/Fshat, projektligji ndérton
strukturén Bashki-Qytet-Njési Administrative/Fshat.

Kjo mospérputhje nuk mund é lihet pér t'u zgjidhur pas miratimit t¢ hartés. Aq mé tepér kur veté projekdigji deklaron se statusi i posacém juridik i qytetit do té rrequilohet nga ligji pér
organizimin dhe funksionimin e pushtetit vendor, ndérkohé qé ligji qé sot rregullon pikérisht kété fushé e vendos qytetin né njé pozicion juridik € kundért. Pér kété arsye, ndryshimi i ligjit nr.
139/2015 nuk paragqitet si njé pérshtatje eventuale pas reformés, por si kusht i koherencés normative té veté modelit qé propozohet.

Nuk mund té vendosim sot kufijté dhe nesér té vendosim se si do té qeveriset territori qé krijuam sot. Eshté funksioni publik, demakracia vendore dhe interesi i komunitetit qé duhet té pércaktajné
territorin optimal dhe jo territori i paracaktuar ai ¢ mé pas i imponon ligjvénésit funksionet, institucionet dhe pérfagésimin.

Kjo nuk éshté verém njé zgjedhje e politikés sé miré administrative, por logjika mbi té cilén éshié ndértuar veré ligji nr. 139/2015. Neni 86 i tij e lidh riorganizimin administrativo-territorial me
interesat ekonomiké e socialé, traditén, kulturén, lidhjet tradicionale dhe vlerat e tjera vendore, por mbi té gjitha me géllimin e realizimit né njé nivel mé té larté t¢ funksioneve né pérfitim té
bashkésisé vendore. Pra, edhe ligfi né fuqi e koncepton territorin si instrument pér ushtrimin mé té miré té funksioneve dhe jo funksioner si pasojé qé duher t'i pérshtaten mé voné njé territari 1é
paracaktuar.

Relacioni dhe raporti shpjeques pérmendin zévendéskryeraré pér qytetet, sportele té integruara, shérbime té lévizshme, transport publik, buxhetim me pjesémarrje, raportim performance, si dhe
masa pér transferimin e pasurive, detyrimeve, buxheteve dhe punonjésve. Megjithaté, kéto garanci nuk jané pérfshiré né dispozitat e projektligjit. Relacioni shpjegues nuk mund té zévendésojé
normén juridike. Elementer qé kushtézojné funksionimin e hartés sé re duhet té pérkthehen né dispozita té qarta, té detyrueshme dhe té zbatueshme.

Ligji nr. 139/2015 nuk éshté njé ligj teknik pér administratén bashkiake. Ai pércakton autonominé, subsidiaritetin, organet, funksionet, kompetencat, financimin dhe marrédhénien gendér—vendor.
Veté ligji e pérkufizon subsidiaritetin si ushtrimin e funksioneve dhe kompetencave né nivelin e qeverisjes sa mé prané komunitetit, duke marré parasysh natyrén e detyrés, eficiencén dhe
ekonominé. Po ashtu pércakton se misioni i vetéqeverisjes pérfshin qeverisjen sa mé prané qytetaréve, njohjen e identiteteve té ndryshme té bashkésive, realizimin e shérbimeve sipas nevojave té
tyre dhe pjesémarrjen gjithépérfshirése t¢ komunitetit.

Prandaj pyetja qé kérkon njé pérgjigje nga Ju éshté: A mund té pércakrojmé fillimishe territorin dhe vetém mé pas té vendosim modelin e vetégeverisjes qé do 1é funksionojé mbi té?

Vlerésimi im éshté se kéto dy procese duhet té jené sé paku té njékohshme. Pérpara miratimit pérfundimtar té hartés duhet té jené té garta pasojat e saj mbi kompetencat, funksionet, financimin,
pérfagésimin, organizimin administrativ dhe ofrimin e shérbimeve. Pérndryshe, harta nuk do té jeté produkt i modelit té vetéqeverisjes, por modeli i vetégeverisjes do té detyrohet té béhet produkt i
hartés.

Kjo géshtje béhet edhe mé konkrete né dritén e nenit 92 (€ ligjit nr. 139/2015, i cili kérkon qé njésité e krijuara ose té prekura nga riorganizimi té funksionojné normalisht “sipas kétij ligji”, duke
garantuar vazhdimésiné e funksioneve dhe shérbimeve bazé. Nése projektligji i ri ndryshon strukturén territoriale, krifon njé status té ri juridik pér “qytetin® dhe parashikon njé logjiké té re
pérfagésimi, atéheré duhet té jeté e qarté, pérpara hyrjes né fugi té hartés sé re, se si kéto ndryshime do té funksionojné brenda ose népérmjet ndryshimit té ligjit bazé té vetéqeverisjes vendore.
Pérndryshe krijohet njé boshilék ndérmjet hartés sé re dhe regjimit juridik qé duhet ta béjé até funksionale.

Kérkon sqarim té posacém edhe marrédhénia ndérmjet nenit 3 t€ projektligjit dhe nenit 92, pika 1, té ligjit nr. 139/2015. Projektligji parashikon vazhdimin e funksionimit té organeve té zgjedhura
né vitin 2023 deri né konstiruimin e organeve té reja né virin 2027, ndérsa ligji né fuqi parashikon zqjedhje té pjesshme kur riorganizimi me ndryshim kufijsh krijon njési té reja ose sjell
papajtueshméri me vazhdimin e mandatit té shumicés sé késhilltaréve. Duhet té pércaktohet shprehimisht regjimi qé do té zbatohet dhe ményra se si, gjaté periudhés kalimtare, do té ushtrohen
kompetencat, do té administrohen té ardhurat dhe do té financohen shérbimer né territoret e prekura.

Neni 108 pika 2 vendos si kritere materiale, nevojat, interesat e pérbashkéta ekonomiké dhe traditén historike. Pér kété arsye, pér secilin bashkim apo ndryshim kufiri duhet té jeté e
demonstrueshme: nevoja konkrete gé e justifikon; interesi ekonomik i pérbashkét; lidhja historike, gjeografike dhe sociale; ndikimi mbi aksesin né shérbime; ndikimi financiar dhe administrativ;
ndikimi mbi pérfagésimin; ruajtja e identitetit té komunitetit; si dhe proporcionaliteti ndérmjet eficiencés administrative dhe aférsisé sé qeverisjes me qytetarin.

Veté propozuesit kané identifikuar si objektiva té reformés ruajtjen e identitetit vendor dhe ekuilibrin ndérmjet eficiencés dhe aférsisé me qytetarin. Kéto nuk mund té mbeten vetém objektiva politike
té relacionir. Ato duhet té béhen kritere té demonstrueshme pér ¢do ndryshim konkret territorial dhe standard i njéjté vlerésimi pér ¢do territor té propozuar.

Pér Bashkiné Tirané, projektligji ka pasoja té drejtpérdrejta, sepse parashikon pérfshirjen e njésisé administrative “Rinas” né territorin e saj. Pérpara se Bashkia Tirané té japé njé mendim ¢ ploté
dhe té argumentuar, duhet t'i vihet né dispozicion njé vlerésim i posagém mbi popullsiné dhe territorin e prekur, kompetencar dhe shérbimer qé do 1 transferohen, pasurité dhe detyrimet, ndikimin
mbi té ardhurat dhe shpenzimet vendore, personelin, planifikimin e territorit dhe vazhdimésiné e shérbimeve publike.

Nga dokumentacioni i pércjellé rezulton se nisma legjislative i pérket grupit té deputetéve propozues dhe se administrata e Kuvendit ka kryer pércjelljen e saj pér marrjen e mendimeve. Ky dallim
institucional duhet té ruhet, por ¢éshtja kryesore éshté rendi né té cilin po zhvillohet procedura e posagme e riorganizimit territorial.

Neni 89 i ligjit nr. 139/2015 parashikon se propozimi pér riorganizimin, pér ¢do rast té veganté, i paragitet Kuvendit sé bashku me arsyet ekonomike, sociale, kulturore, demografike dhe
administrative, mendimin e popullsisé s& njésive qé riorganizohen, hartat pérkatése dhe ményrén e rregullimit té ¢éshtjeve financiare dhe t& detyrimeve. Né rastin konkret, projektligji éshté hartuar
dhe depozituar me ndarjen e re, tabelat, hartat dhe zgjidhjet pérkatése, ndérsa mendimi i popullsisé kérkohet pasi kjo zgjidhje éshté formuluar.

Edhe raporti qé shogéron projektligjin e paraget marrjen e mendimit t& popullsisé si njé proces qé do t& plotésohet pérpara shqyrtimit pérfundimrar né seancé plenare. Kjo tregon se mendimi i
popullsisé nuk ka qené pjesé e materialit mbi té cilin éshté ndértuar fillimisht zgjidhja territoriale, por synohet t'i bashkéngjitet asaj né njé fazé té mévonshme.

Njé sekuencé e tillé krijon mrezikun gé konsultimi té reduktohet né njé proceduré formale pér té plotésuar dokumentacionin e njé projekti tashmé té pérfunduar, né vend qg té shérbejé si proces real
pér formimin ose ndryshimin e zgjidhjes territoriale. Pér té shmangur kété pasojé, duhet té provohet se konsultimi zhvillohet mbi alternativa ende t€ hapura, se qytetaréve u jepet informacion i ploté

pér pasojat e ndryshimit dhe se rezultatet e konsultimit mund té sjellin rishikimin e hartés, té tabelave dhe té pérmbajtjes sé projektligjit.

Neni 90, pika 3, i ligfit nr. 139/2015 u njeh organeve vendore njé afat prej 60 ditésh nga marrja e kérkesés sé propozuesit pér shprehjen e mendimir. Edhe dokumentacioni i pércjellé Bashkisé
parashikon afatin 60-ditor. Respektimi i kétij afati éshté i domosdoshém, por afati, i vetém, nuk e zgjidh problemin e sekuencés: konsultimi duhet té keté mundési reale té ndikojé mbi njé zgjidhje qé
nuk éshté trajtuar si e pakthyeshme.

Kushtetuta nuk kérkon vetém informimin e qytetaréve. Neni 108, pika 2, kérkon qé kufijté té mos ndryshohen pa u marré mé paré mendimi i popullsisé. Fjala “mé paré” pércakton njé kusht
paraprak dhe jo njé formalitet g¢ mund té pérmbushet pasi zgjidhja territoriale éshté pérfunduar. E njéjta sekuencé reflektohet né nenin 89 té ligjit nr. 139/2015, i cili e pérfshin mendimin e
popullsisé ndér elementet qé shogérojné propozimin kur ai i paragitet Kuvendit.

Pér rrjedhojé, konsultimi duhet té jeté i informuar, gjithépérfshirés, i dokumentuar dhe i zhvilluar né njé fazé kur alternativa territoriale éshté ende realisht e hapur. Duhet té béhen té njohura
territori dhe popullsia e prekur, arsyet e ndryshimit, pasojat mbi pérfaqésimin, shérbimet, financat dhe pronat, ményra e konsultimit, pjesémarrja, géndrimet e shprehura dhe ményra se si ato jané
marré né konsideraté. Pa kéto elemente, marrja e mendimit rrezikon té mbetet vetém njé konfirmim formal i njé vendimmarrjeje té kryer mé paré.

Dokumentacioni i pércjellé kérkon mendimin e argumentuar té Kryetarit té Bashkisé, shqyrtimin dhe qéndrimin institucional té Késhillit Bashkiak, pérfshiré géndrimer alternative, si dhe
organizimin e konsultimit té popullsisé nga Bashkia. Kryetari dhe Késhilli jané organe té ndryshme, me legjitimitet dhe kompetenca té dallueshme. Késhilli duhet té keté mundésiné té njihet me
mendimin institucional té Kryetarit dhe ta marré até né konsideraté, pa qené i detyruar prej tij, pérpara se té formojé pérfundimishr géndrimin e ver.

Né rastin e Bashkisé Tirané ekziston njé rrethané institucionale qé Kuvendi nuk mund ta anashkalojé. Né procedurén e iniciuar nga propozuesit dhe té pércjellé népérmjet Kuvendit, Bashkisé Tirané
i éshté kérkuar, si pjesé e té njéjtit proces, té paragesé mendimin e arqgumentuar té Kryetarit dhe géndrimin e Késhillic Bashkiak, si dhe té organizojé konsultimin e popullsisé. Kéto nuk jané tri
formalitete té shképutura, por elemente plotésuese té formimit té géndrimit institucional dhe té marrjes sé mendimit té komunitetit.

Kryetari duhet té kishte mundésiné té paraqiste mendimin e tij pérpara Késhillit, ndérsa Késhilli, pa gené né asnjé ményré i detyruar prej tij, duhet té kishte mundésiné ta merrte até né konsideraté
gjaré formimir té géndrimit té vet. Kjo éshté béré objektivisht e pamundur. Kryetari ndodhet nén njé masé qé pengon ushtrimin normal té mandatit dhe kérkesa pér t'i mundésuar pjesémarrjen né
kété proces éshté refuzuar nga SPAK.

Késhtu krijohet njé kontradikeé institucionale. Kuvendi kérkon ushtrimin e njé funksioni nga organi i zgjedhur vender, ndérsa efekti i njé mase té marré né kuadér té kompetencave té njé organi
tjetér shtetéror e bén t¢ pamundur ushtrimin efektiv té kétij funksioni. Pasoja nuk prek vetém Kryetarin; ajo cenon plotésiné e géndrimit ¢ Késhillit dhe té procesit pérmes té cilit Bashkia duhet té
organizojé e té pércjellé mendimin e qytetaréve, té cilin neni 108, pika 2, i Kushtetutés e kérkon pérpara ndryshimirt té kufijve.

Projektligji parashikon gjithashtu qé organizimi dhe pérfaqésimi i bashkisé té mbéshteten né parimin e pérfaqgésimit proporcional té qyteteve pérbérése sipas popullsisé. Nése “qyteti” béhet njési
referimi pér pérbérjen e organit pérfaqésues té bashkisé, atéheré ndérhyhet drejtpérdrejt né ményrén se si pérkthehet vota e gytetaréve né pérfagésim politik.

Kushtetura pércakton se késhillat e njésive bazé zgjidhen me zgjedhje té pérgjithshme, 1é drejtpérdrejta dhe vatim té fshehié dhe se e drejta pér 1é zgjedhur organet vendore lidhet me banimin e
pérhershém né territorin e njésisé pérkatése. Prandaj pérpara se té miratohet parimi i ri duhet té sqarohet:

Cfaré shté “qyteti” pér qéllime zgjedhore? A krifohen zona territoriale pérfaqésimi brenda bashkisé? Si ruhet barazia e votés ndérmjet qytetaréve qé banojné né qytete té ndryshme? Si
pérfaqgésohen banorét e fshatrave dhe njésive administrative? Dhe mbi t¢ gjitha, a mund té pércaktohet sot parimi i pérfaqésimit, ndérkohé qé mekanizmi juridik dhe zgjedhor pér realizimin e tij
lihet pér njé ndérhyrje té ardhshme legjislative?

Kéto ¢éshtje nuk mund t'i lihen vetém legjislacionit té ardhshém zgjedhor, sepse veté projektligji territorial po pércakton qé sot parimin mbi té cilin do té ndértohet pérfaqgésimi. Kur ligji gé

nércakton territarin nérealtan niskahssicht edhe niseing territnriale 18 referimit nér nérfanscimin nalitik ai duhet t6 ietd | narachilnechsm né nacnint e tii mhi harazing & untéc dhe nérfanécimin e

komuniteteve pérbérése.
Projekiligji parashikon qé Késhilli Bashkiak mund té ndryshojé emértimin, shtrirjen territoriale dhe kufijté e njésive administrative pérbérése dhe té nénndarjeve té tyre, me miratim pérfundimear

nga Késhilli i Ministrave. Formulimi duhet té pércaktojé shprehimisht se kjo kompetencé ushtrohet vetém pér riorganizime té brendshme qé nuk ndryshojné kufirin e jashtém té bashkisé dhe nuk
transferojné territor nga njé bashki te njé tjetér.

Ligji nr. 139/2015 njeh kompetenca pér pérditésimin e hartave administrativo-territoriale mbi bazén e ligjit né fuqi pér ndarjen territoriale. Pérditésimi teknik ose hartografik i njé kufiri té
pércaktuar me ligj nuk éshté i njéjté me ndryshimin juridik té shtrirjes territoriale. Projektligji duhet t'i ndajé qarté kéto dy raste dhe té mos lejojé qé njé kompetencé pér organizimin e brendshém
té interpretohet si kompetencé pér ndryshimin e kufijve ndérmjet bashkive.

Nése synohet kalimi i territorit nga njé bashki né njé tjetér, njé ndryshim i tillé duhet té realizohet me ligj t¢ vecanté dhe né respektim té ploté té nenit 108 té Kushtetutés dhe té procedurés sé
parashikuar né ligjin nr. 139/2015. Vendimi | Késhillit Bashkiak dhe miratimi i Késhillit t¢é Ministrave nuk mund ta zévendésajné kété proceduré.

Té gjitha kéto ¢éshtje lidhen, né fund, me njé kérkesé themelore té shtetit té sé drejtés: parashikueshmériné dhe siguriné juridike. Njé reformé qé ndryshon njékohésisht territorin, strukturén e
brendshme té bashkive dhe parimin e pérfaqésimit 1€ komuniteteve té tyre duhet té jeté e ploté dhe e zbatueshme gé né momentin e miratimit. Nuk duhet t'i lihet legjislacionit t& ardhshém pércaktimi
i elementeve pa té cilat sot nuk mund té vierésohen plotésisht pasojat juridike, institucionale, financiare dhe demokratike té hartés gé propozohet. Sa mé themelore té jeté reforma, aq mé i larté
duhet té jeté standardi i qartésisé dhe koherencés sé saj normative.

Pér té gjitha kéto arsye, vlerésoj se projektligji, né formén dhe né fazén procedurale né té cilén mé éshté pércjellé, nuk ofron ende té gjitha garancité dhe elementet normative té nevojshme pér
miratimin e njé reforme me kété réndési kushtetuese. Né veganti, hartimi dhe depozitimi i zgjidhjes territoriale pérpara marrjes sé mendimit té popullsisé krijon rrezikun qé konsultimi té zhvillohet
si formalitet pasues dhe jo si proces qé ndikon realisht né pérmbajtjen e reformés. Ky qéndrim nuk pérbén kundérshtim ndaj nevojés pér té rishikuar organizimin territorial, por kérkesé qé reforma
té jeté e ploté, koherente, realisht e konsultuar dhe kushtetutshmérisht e géndrueshme.

Pérpara vijimit té procesit dhe miratimit pérfundimtar té hartés sé re, konsideroj té nevojshme qé:

Té nderuar zonja dhe zotérinj deputet,

Nuk mund té them sot, né emér té qytetaréve té Tiranés, se ata jané pro apo kundér hartés sé propozuar. Pikérisht kété duhet té pércaktojé procedura kushtetuese, pérmes njé konsultimi qé nuk
zhvillohet pér té konfirmuar formalisht njé zgjidhje té garshme, por pér t'i dhéné popullsisé sé prekur mundésiné reale qé té ndikojé né té. Kryetari mund té japé mendimin e tij, Késhilli Bashkiak
mund té japé té vetin, propozuesit mund té argumentojné reformén dhe Kuvendi ushtron kompetencén ligjvénése; por asnjéri prej kétyre institucioneve nuk mund ta zévendésojé mendimin qé
Kushtetuta ia rezervon veté popullsisé sé prekur.

Jam zgjedhur pér t’u shérbyer qytetaréve t¢ Tiranés deri né pérfundimin e mandatit tim. Kjo pérgjegjési nuk béhet mé e vogél kur ushtrimi i saj béhet mé i véshtiré. Pérkundrazi, pikérisht né kéto
momente provohet nése mandati publik kuprohet si njé pozicion qé i pérker pérkohésisht tirullarit té tij, apo si njé pérgjeqgjési qé buron nga qytetarét dhe duher ushtruar né shérbim té tyre.

Ndaj, institucioni “Bashkia Tirané” duhet té ushtrojé kompetencén qé i ka dhéné Kushtetuta dhe asnjé kompetencé tjetér shtetérore nuk duhet té ushtrohet né ményré té tillé qé ta béjé kété
kompetencé praktikisht té pavlefshme.

Ndarja dhe pavarésia e pushteteve nuk nénkuptojné izolimin e tyre nga rendi i pérbashkét kushtetues. Cdo organ éshté i pavarur né ushtrimin e kompetencave qé Kushtetuta dhe ligji i kané dhéné,
por asnjé kompetencé nuk duhet t€ ushtrohet né njé ményré qé e zhvesh njé kompetencé tjetér kushtetuese nga pérmbajtja e saj reale. Respektimi i sferés sé kompetencave, funksionit dhe
legjitimiterit demokratik té institucioneve té tjera éshté pjesé e veté parimir té shtetit té sé drejtés.

Besoj se shumica politike sé cilés i pérkas nuk duhet t'i druhet kétij standardi. Pérkundrazi, njé shumicé qé ka marré pérsipér reforma té thella institucionale duhet té keté ambicien qé reformat ¢
saj té jené té géndrueshme jo vetém pér sa kohé ajo disponon votat pér t'i miratuar, por edhe kur ato t'i nénshtrohen provés sé kohés, kontrollit kushtetues dhe zbatimit nga shumica té tjera politike.

Kur Kushtetuta kérkon qé qytetarét té dégjohen, detyra joné éshté té krijojmé kushtet qé ata té flasin veté dhe pastaj t'i dégjojmé.

